
ப்³ரஹ்மாதி³பி: ⁴ க்ரு’தம் ஸூர்யஸ்தோத்ரம் 10

ஜ்ஞாத்வா ச பரமாத்மாநம் ஸர்வ ஏவ ப்ரு’த²க் ப்ரு’த²க் ।
தி³வ்யாபி: ⁴ ஸ்துதிபி⁴ர்தே³வ:ஸ்துதோऽऽஸ்மாபி⁴ஸ்ததே³ஶ்வர:॥ 8॥
ப்³ரஹ்மாத³ய ஊசு: ।
ஆதி³தே³வோऽஸி தே³வாநாமைஶ்வர்யாச்ச த்வமீஶ்வர: ।
ஆதி³கர்த்தாऽஸி பூ⁴தாநாம் தே³வதே³வோ தி³வாகர:॥ 9॥
ஜீவந:ஸர்வபூ⁴தாநாம் தே³வக³ந்த⁴ர்வரக்ஷஸாம் ।
முநிகிந்நரஸித்³தா⁴நாம் ததை²வோரக³பக்ஷிணாம் ॥ 10॥
த்வம் ப்³ரஹ்மா த்வம் மஹாதே³வஸ்த்வம் விஷ்ணுஸ்த்வம் ப்ரஜாபதி: ।
வாயுரிந்த்³ரஶ்ச ஸோமஶ்ச விவஸ்வாந்வருணஸ்ததா²॥ 11॥
த்வம் கால:ஸுஷ்டிகர்த்தா ச ஹர்தா ப⁴ர்தா ததா² ப்ரபு: ⁴ ।
ஸரித:ஸாக³ரா:ஶைலா வித்³யுதி³ந்த்³ரத⁴நூம்ஷி ச ॥ 12॥
ப்ரலய: ப்ரப⁴வஶ்சைவ வ்யக்தாவ்யக்த:ஸநாதந: ।
ஈஶ்வராத்பரதோ வித்³யா வித்³யாயா: பரத: ஶிவ:॥ 13॥
ஶிவாத்பரதரோ தே³வஸ்த்வமேவ பரமேஶ்வர: ।
ஸர்வத: பாணிபாதா³ந்த:ஸர்வதோऽக்ஷிஶிரோமுக:²॥ 14॥
ஸஹஸ்ராம்ஶு:ஸஹஸ்ராஸ்ய:ஸஹஸ்ரசரணேக்ஷண: ।
பூ⁴தாதி³ர்பூ⁴ர்பு⁴வ:ஸ்வஶ்ச மஹ:ஸத்யம் தபோ ஜந:॥ 15॥
ப்ரதீ³ப்தம் தீ³பநம் தி³வ்யம் ஸர்வலோகப்ரகாஶகம் ।
து³ர்நிரீக்ஷம் ஸுரேந்த்³ராணாம் யத்³ரூபம் தஸ்ய தே நம:॥ 16॥
ஸுரஸித்³த⁴க³ணைர்ஜுஷ்டம் ப்⁴ரு’க்³வத்ரிபுலஹாதி³பி:⁴ ।
ஸ்துதம் பரமமவ்யக்தம் யத்³ரூபம் தஸ்ய தே நம:॥ 17॥
வேத்³யம் வேத³விதா³ம் நித்யம் ஸர்வஜ்ஞாநஸமந்விதம் ।
ஸர்வதே³வாதிதே³வஸ்ய யத்³ரூபம் தஸ்ய தே நம:॥ 18॥

விஶ்வக்ரு’த்³விஶ்வபூ⁴தம் ச வைஶ்வாநரஸுரார்சிதம் ।
விஶ்வஸ்தி²தமசிந்த்யம் ச யத்³ரூபம் தஸ்ய தே நம:॥ 19॥
பரம் யஜ்ஞாத் பரம் வேதா³த் பரம் லோகாத் பரம் தி³வ: ।
பரமாத்மேத்யபி⁴க்²யாதம் யத்³ரூபம் தஸ்ய தே நம:॥ 20॥
அவிஜ்ஞேயமநாலக்ஷ்யமத்⁴யாநக³தமவ்யயம் ।
அநாதி³நித⁴நம் சைவ யத்³ரூபம் தஸ்ய தே நம:॥ 21॥
நமோ நம: காரணகாரணாய நமோ நம: பாபவிமோசநாய ।
நமோ நமஸ்தே தி³திஜார்த³நாய நமோ நமோ ரோக³விமோசநாய ॥ 22॥
நமோ நம:ஸர்வவரப்ரதா³ய நமோ நம:ஸர்வஸுக²ப்ரதா³ய ।
நமோ நம:ஸர்வத⁴நப்ரதா³ய நமோ நம:ஸர்வமதிப்ரதா³ய ॥ 23॥
ஸ்துத:ஸ ப⁴க³வாநேவம் தைஜஸம் ரூபமாஸ்தி²த: ।
உவாச வாசா கல்யாண்யா கோ வரோ வ: ப்ரதீ³யதாம் ॥ 24॥
இதி ப்³ரஹ்மபுராணே த்ரயஸ்த்ரிம்ஶாத்⁴யாயாந்தர்க³தம்

ப்³ரஹ்மாதி³பி: ⁴ க்ரு’தம் ஸூர்யஸ்தோத்ரம் ஸமாப்தம் ।
ப்³ரஹ்மபுராண । அத்⁴யாய 33/9-23॥

